
PARA SA MGA KABATAAN

Magiging Maawain Ka Ba?

Tagubilin: Gawin ito sa tahimik na lugar. Habang binabasa mo ang mga teksto, isipin mong
naroroon ka. llarawan sa iyong isip ang eksena. Isipin mong naririnig mo sila. Damhin mo ang

nadarama ng pangunahing mga tauhan. Gawing buhay na buhay sa iyong isipan ang kuwento.

Pangunahing mga tauhan: Isang Judio, saserdote, Levita, at Samaritano
Sumaryo: Kuwento ni Jesus tungkol sa Samaritanong tumulong sa isang sugatang Judio.

PAG-ISIPAN ANG EKSENA.—BASAHIN ANG LUCAS 10:29-37.

llarawan ang iniisip mong hitsura ng daan sa pagitan ng Jerusalem at Jerico.

Ano ang “nakikita” mong ekspresyon ng mukha

ng saserdote at ng Levita?

ng mabuting Samaritano?

Ano kaya ang tono ng boses ng lalaking nagnanais “patunayang matuwid ang kaniyang
sarili”? (Basahin ang talata 25 at 29.)

PAG-ARALANG MABUTI.

Bakit maaaring nagulat ang mga tagapakinig ni Jesus nang sabihin niyang tinulungan
ng Samaritano ang isang Judio? (Basahin ang Juan 4:9.)

Paano kaya umiwas ang saserdote at ang Levita sa pagtulong sa sugatang Judio?

Bakit kaya nagkuwento si Jesus sa halip na basta sagutin na lang ang tanong ng lalaki
sa Lucas 10:297?

e GAMITIN ANG IYONG NATUTUHAN. | W <
Isulat ang iyong natutuhan tungkol . . .

Sa ibig sabihin ng pagiging maawain.

Sa pagpapakita ng pag-ibig sa kapuwa.

e TANUNGIN ANG SARILI.

Ano ang dapat na maging pananaw ko sa mga
taong iba ang lahi o nasyonalidad?

Kung maawain ako, ano ang gagawin ko kapag
may nangangailangan ng tulong?

Anong aral sa kuwentong ito ang pinakamahalaga
sa akin, at bakit?

Mungkahi: Gumawa ng storyboard, simpleng
mga drowing ng sunud-sunod na mga
pangyayari sa kuwentong ito ng Bibliya. Isulat
ang nangyayari sa bawat eksena.

